ՀԱՇՎԵՏՎՈՒԹՅՈՒՆ
ՈՍՏԻԿԱՆՈՒԹՅԱՆ ՏԱՐԵԿԱՆ ԳՈՐԾՈՒՆԵՈՒԹՅԱՆ ՎԵՐԱԲԵՐՅԱԼ

Հանրապետության տարածքում անցած 8 ամիսների ընթացքում գրանցվել է 12.484 (2016թ.` 12294) դեպք, որոնցից բացահայտվել է 10.606-ը  կամ 85,0%-ը (2016թ.` 9497 կամ 77,2%): Գրանցված դեպքերի ընդհանուր կառուցվածքում՝
· առանձնապես ծանր հանցագործությունների մասնաբաժինը կազմում  է 1,0%, այսինքն՝ 122 դեպք (2016թ.` 144), որը 22–ով պակաս է նախորդ ութամսյակի  ցուցանիշից: Նշվածից բացահայտվել է 102-ը կամ 
83,6%-ը (121 կամ 84,0%). 
· ծանր հանցագործությունների մասնաբաժինը կազմում է 12,9%, այսինքն  1606 դեպք (2083), որը 477-ով պակաս է նախորդ ութամսյակի ցուցանիշից: Բացա-հայտվել է 980-ը կամ 61,0%-ը (1058 կամ 50,8%).  
· հրազենի գործադրմամբ կատարված հանցագործությունների մասնաբաժինը կազմում է 0,3%, այսինքն՝ 37 դեպք (49): Նախորդ տարվա ցուցանիշից  նվազել է 12 դեպքով, բացահայտվել է 31-ը կամ 83,8%-ը (43 կամ 87,8%). 
· սպանությունների մասնաբաժինը կազմում է 0,3%, այսինքն՝ 34 դեպք  (54), նվազել է  20 դեպքով, բացահայտվել է 25-ը կամ 73,5%-ը (34 կամ 63,0):
Սպանությունների կոեֆիցենտը 100.000 բնակչի մասով կազմում է 1,1 դեպք:
· մահվան ելքով ճանապարհատրանսպորտային պատահարներ` 109 դեպք (97), աճել է 12 դեպքով,  բացահայտվել է 106-ը կամ 97,2%-ը (95 կամ 97,9%). 
· խուլիգանություն՝ 118 դեպք (131), նվազել է 13 դեպքով, բացահայտվել է 107-ը կամ 90,7%-ը (106 կամ 80,9%). 
· գողություն 3716 դեպք (3674), աճել է 42 դեպքով, բացահայտվել է 2515-ը կամ 67,7%-ը (1824 կամ 49,6%). 
· այդ թվում, բնակարանային գողություն 505 դեպք (829), նվազել է 324 դեպքով, բացահայտվել է 140-ը կամ 27,7%-ը (229 կամ 27,6%).
· ավազակություն 21 դեպք (38), նվազել է 17 դեպքով, բացահայտվել է 16-ը կամ 76,2%-ը (24 կամ 63,2%). 
· կողոպուտ 112  դեպք (140), նվազել է 28 դեպքով, բացահայտվել է 77-ը կամ 68,7%-ը (81 կամ 57,8%): 

Առավել լատենտային հանցագործություններից արձանագրվել է՝ 
· թմրամիջոցների ապօրինի շրջանառության 635 դեպք (578), աճել է 57 դեպքով, բացահայտվել 528-ը կամ 83,1%-ը (462 կամ 79,9%): 
· հրազենի և ռազմամթերքի ապօրինի շրջանառության 553 դեպք (507), աճել է 46 դեպքով, բացահայտվել 525-ը կամ 94,9%-ը (481 կամ 94,9%): 

· մարդկանց թրաֆիքինգի 8 դեպք (5), աճել է 3 դեպքով, բացահայտվել  7-ը կամ 87,5%-ը (5 կամ 100,0%): 

ՔՐԵԱԿԱՆ ՀԵՏԱԽՈՒԶՈՒԹՅԱՆ ԲՆԱԳԱՎԱՌ 
Ոստիկանության բարեփոխումների 2015-2017 թվականների ծրագրի շրջանակ-ներում տեղեկատվական շտեմարանների օգտագործմամբ հանցագործությունների բացահայտման աշխատանքների արդյունավետությունը բարձրացնելու նպատա-կով ոստիկանությունում ներդրվել է տեղեկատվական միասնական համակարգ, որն իրենից ներկայացնում է  օպերատիվ գործունեության ընթացքում ձեռք բերված հետախուզական թվայնացված տվյալների շտեմարան: 
Այսպիսով, ոստիկանությունը որակական նոր մակարդակի է բարձրացնում օպերատիվ-վերլուծական համակարգված աշխատանքները, ինչն անփոխարինելի դեր է ունենալու հանցագործությունների վաղ կանխարգելման համար: Համա-կարգը հնարավորություն է տալիս նաև օպերատիվ հաշվառման գործերով անցնող անձանց դիմապատկերի մշակման եղանակով անձին նույնականացնել մինչև 70 տոկոս ճշտությամբ: Համակարգը հաջողությամբ  փորձարկվել է ՌԴ ՆԳՆ մասնա-գետների օգնությամբ, այնուհետև՝ գործարկվել: Քրեական հետախուզության գլխավոր վարչության կազմում ստեղծվել է մասնագիտացված Օպերատիվ-հետա-խուզական տեղեկատվության վարչություն՝ համակարգի շահագործման աշխա-տանքները կազմակերպելու և վերահսկելու նպատակով: Սկսվել են աշխատանք-ներ օպերատիվ-հետախուզական վերլուծության գծով մասնագետների պատրաստ-ման ուղղությամբ: 
ՆԵՐՔԻՆ ԱՆՎՏԱՆԳՈՒԹՅԱՆ ԲՆԱԳԱՎԱՌ
2017թ. 1-ին կիսամյակի ընթացքում ոստիկանության ծառայողների նկատմամբ կատարվել է 737 (860) ծառայողական քննություն, որի արդյունքում կարգապահա-կան տույժի է ենթարկվել 456 (373) ծառայող, որոնցից 274-ը (242) ստացել է նկատո-ղություն,  145-ը (112)` խիստ նկատողություն, 1 (0) ծառայողի պաշտոնային դրույքա-չափն իջեցվել է մինչև 3 ամիս ժամանակով, 4 (0) ծառայողի պաշտոնն իջեցվել է մեկ աստիճանով, 8 (1) ծառայողի կոչումն իջեցվել է 1 աստիճանով և 24-ն (18) ազատվել է ոստիկանությունում ծառայությունից: 

2017թ. 1-ին կիսամյակի ընթացքում ՀՀ ոստիկանության ծառայողների կողմից թույլ տրված տարբեր օրինախախտումների փաստերով արձանագրվել է 27 (19) դեպք 37 (22) անձի վերաբերյալ, որից ոչ արդարացնող հիմքով նյութերով քրեական գործի հարուցումը մերժվել է 6  դեպքով 6 անձի վերաբերյալ: Հարուցվել է 21 (13) քրեական գործ 31 (16) անձի նկատմամբ, որից ոչ արդարացնող հիմքով կարճվել է 4 քրեական գործ 7 անձի նկատմամբ: Դատարան է ուղարկվել 10 գործ 13 անձի վերաբերյալ: 

2016 թվականից փոխանցված քրեական գործերով դատապարտվել է 12 (5) անձ:

ԵՐԹԵՎԵԿՈՒԹՅԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ԲՆԱԳԱՎԱՌ
Հայաստանի Հանրապետության Նախագահի հանձնարարությամբ և ՀՀ կառավարության 2017թ.-ի հունվարի 26-ի «Գնման պայմանագիրը  դադարեցնելու և գույքը ի շահ Հայաստանի Հանրապետության հավատարմագրային կառավարման հանձնելու մասին» որոշման համաձայն՝ ՀՀ ոստիկանությանն իրավունք վերա-պահվեց «Սեքյուրիթի Դրիմ» ՍՊԸ-ի հետ լուծել 13.06.2011 թվականին կնքված գնման պայմանագիրը և նույն ընկերության հետ կնքել գույքի հավատարմագրային կառավարման պայմանագիր:

Նախկինում գործող գնման պայմանագրով ընկերությունը ստանում էր խախ-տումների համար նշանակված վարչական տույժերի փաստացի գանձումների 50 տոկոսը: Տարեկան փաստացի մուտքը, օրինակ, 2016 թվականին, կազմել է 8,4 մլրդ դրամ, որից 4,2 մլրդ դրամը կամ 50 տոկոսը ստացել է ընկերությունը: Հավատար-մագրային կառավարման նոր պայմանագրի պայմաններով ընկերությունն այլևս կստանա շուրջ 2,9 մլրդ դրամ: Այսինքն՝ պետությունը բոլոր  հավասար պայման-ներում յուրաքանչյուր տարի կտնտեսի տարեկան 1,3 մլրդ դրամ կամ շուրջ 30 տոկոս:  

Հաշվետու ժամանակահատվածում Ճանապարհային ոստիկանությունը ավարտին է հասցրել՝ Ճանապարհային ոստիկանության համակարգի բարեփո-խումների հայեցակարգից բխող մի շարք միջոցառումներ: Մասնավորապես.
1. մշակվել է Ճանապարհային ոստիկանության վարչական տույժ նշանակելու մասին որոշումների կամավոր (այլընտրանքային) ծանուցման բջջային հավելված: Խոսքը TELEGRAM բջջային հավելվածի ROADPOLICEbot ենթահավելվածի մասին է, որը պաշտոնապես գործում է 2017 թվականի հունիսի 5-ից:
2. Մշակվել և 2017 թվականի հունիսի 24-ից պաշտոնապես գործում է www.police.am կայքում գրանցվելուց հետո վարչական տույժ նշանակելու որոշում-ների մասին ծանուցումները բջջային հեռախոսահամարին կարճ հաղորդագրու-թյուն ուղարկող համակարգը:

Բացի այդ, Ճանապարհային ոստիկանության վարչական տույժ նշանակելու որոշումների մասին ծանուցումները բջջային հեռախոսահամարին ստանալու համար ստեղծվել է 1041 կարճ հեռախոսահամարին SMS հաղորդագրություն ուղարկելու միջոցով գրանցվելու  համակարգ:
3. Մշակվել է էլեկտրոնային եղանակով վարչական իրավախախտման արձա-նագրություններ կազմելու ծրագրային ապահովում և պիլոտային եղանակով ներդրվել 10 պարեկային ավտոմոբիլներում: Ներկայումս այդ ավտոմոբիլներով ծառայություն իրականացնող պարեկային կարգախմբերը վարչական իրավա-խախտման արձանագրությունը գրավոր կազմելուն զուգահեռ նույն արձանա-գրությունը փորձնական կարգով կազմում են նաև էլեկտրոնային եղանակով: Համակարգը հնարավորություն կտա կրճատել վարչական իրավախախտման արձանագրություն կազմելու և որոշում կայացնելու ժամանակը, բացառել մեխա-նիկական սխալները փաստաթղթեր նախապատրաստելիս և տրանսպորտային միջոցի հաշվառման համարանիշի մուտքագրման միջոցով պարեկային ծառայու-թյանը հասանելի տեղեկատվական շտեմարաններից հաշված րոպեների ընթաց-քում ճշտել իրավախախտի անձնական տվյալները, պարզեցնել վարչական իրավախախտումների հաշվառումը:
4. Ստեղծվել է  կապի և ծրագրային ապահովման համակարգ, որը    Ճանա--պարհային ոստիկանության Օպերատիվ կառավարման կենտրոնին  հնարավորու-թյուն է տալիս խաչմերուկներում տեղադրված տեսախցիկների միջոցով ճանա-պարհատրանսպորտային պատահարն ամբողջությամբ տեսնկարահանել ու անհրաժեշտության դեպքում հրահանգել պատահարի վայրից հեռացնելու դրան մասնակից տրանսպորտային միջոցը: Պատահարի տեսագրությունը կարող է փոխանցվել վարույթ իրականացնող անձին կամ ապահովագրական ընկերություն-ներին:
 Համակարգը հնարավորություն է տալիս նաև կանխարգելել խցանումների առաջացումը: Այն գործում է  2017 թվականի հուլիսի 3-ից:
5. ՃՏՊ-ի մասնակից վնասված տրանսպորտային միջոցները պատահարի վայրից տարհանելու միասնական ծառայություն ներդնելու հարցը ներառվել էր  Ճանապարհային ոստիկանության համակարգի բարեփոխումների հայեցակար-գում, և ներկայումս Երևան քաղաքում և Կոտայքի մարզում արդեն իսկ  իրակա-նացվում է ՃՏՊ-ի մասնակից վնասված տրանսպորտային միջոցների պատահարի վայրից տարհանում: Մյուս մարզերում ծառայությունը կներդրվի (տարհանումը կիրականացվի) աստիճանաբար:

Բոլոր մարզերում ծառայությունը ներդնելուց հետո տրանսպորտային միջոց-ները պատահարի վայրից կտարհանվեն Ճանապարհային ոստիկանության միջո-ցով, որի արդյունքում հնարավոր կլինի ապահովել պատահարի վայրի արագ ազատումը՝ բացառելով կամ նվազագույնի հասցնելով խցանումներն ու կուտա-կումները: (Նախկինում, եթե հիշում եք, պահպանվող հատուկ տարածք տրանսպոր-տային միջոցը տեղափոխելու անհրաժեշտության բացակայության դեպքերում, տարհանումն իրականացնում էին վարորդները սեփական միջոցներով,  արդյուն-քում՝  շատ հաճախ Երևանի քաղաքի խաչմերուկներում առաջանում էին  տևական խցանումներ):
6. Հանրային իրազեկման նկատառումներով պայմանավորված՝ «թեժ գծի» համար օգտագործվող 1-77 հեռախոսահամարը գրառվել է Ճանապարհային  ոստի-կանության բոլոր պարեկային  տրանսպորտային միջոցների վրա:

7. Վարորդական վկայականների հատկացման ոլորտում բնակչությանը մատուցվող ծառայությունների որակի բարելավման նպատակով Տավուշի մարզի Իջևանի հաշվառման քննական ստորաբաժանման նոր վարչական շենքի   կառուցման աշխատանքներն ընթացքի մեջ են: Այդ նպատակով 2017 թվականի 2-րդ կիսամյակի ընթացքում ոստիկանության արտաբյուջետային միջոցներից  նախատեսվել է 29 մլն. դրամ: Վարչական շենքի կառուցման աշխատանքները   ավարտին կհասցվեն 2018 թվականին: 

ԱՆՁՆԱԳՐԱՅԻՆ և ՎԻԶԱՆԵՐԻ ՎԱՐՉՈՒԹՅԱՆ ԲՆԱԳԱՎԱՌ
Ոստիկանության անձնագրային և վիզաների վարչությունում արդիականացվելու է կենսաչափական տվյալներով ինքնությունը հավաստող փաստաթղթերի տպագրության համակարգը: Մասնավորապես՝ նախատեսվում է կենսաչափական անձնագրերով, նույնականացման քարտերով ու կացության վկայականներով փաստաթղթավորել քաղաքացիություն չունեցող  անձանց, օտարերկրյա քաղաքացիներին ու փախստականներին: Կենսաչափական  անձնագրերի լուսանկարով էջը թղթայինից փոխարինվելու է պլաստիկի,  անձնա-գրավորման հիմք հանդիսացող փաստաթղթերը սկանավորվելու և պահվելու են համակարգում: Այսպիսով, հաջորդ անգամ, փաստաթուղթ ստանալու համար դիմելիս, քաղաքացիներից չեն պահանջվելու փաստաթղթերի լուսապատճենները: Գնահատող հանձնաժողովի կողմից հրապարակված նախաորակավորման հայտարարությունից հետո հայտ են ներկայացրել թվով 11 կազմակերպություններ, որոնցից ընտրվել են վեցը: Մյուս հինգը չեն բավարարել նախաորակավորման պահանջներին: Ի տարբերություն նախորդ պայմանագրի, նոր պայմանագիրը կնքվելու է 15 տարով, պետությունը պետբյուջեի միջոցներից նախավճար չի վճարելու:
ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ԲՆԱԳԱՎԱՌ
ՀՀ ոստիկանության կողմից, անկախ փորձագետների ներգրավմամբ,  մշակվել է քաղաքացիներին ծառայությունների մատուցման ոլորտում հայտնա-բերված  կոռուպցիոն ռիսկերի և դրանց չեզոքացմանն ու նվազեցմանն ուղղված գործողությունների նախնական տարեկան ծրագիր,  որը  ներկայումս  գտնվում  է  ավարտական  փուլում: Ծրագիրը հաստատվելու է ՀՀ կառավարության որոշմամբ:
Ծրագրում վեր են հանված կոռուպցիոն ռիսկերի չեզոքացմանը և նվազեցմանն ուղղված հետևյալ հիմնական միջոցառումները՝

1. ոստիկանություն ընդունվող անձանց ըստ ստորաբաժանումների բաշխման գործընթացի վերանայում և ճշգրտում,

2. ՀՀ ոստիկանության ծառայողների կողմից կոռուպցիոն վարքագծից զերծ մնալու համար անհրաժեշտ միջազգային չափանիշների պահանջներն արտացոլող գիտելիքների ապահովում,

3. ՀՀ ոստիկանության համակարգի ծառայողների սոցիալական վիճակի բարելավում,

4. ոստիկանության ծառայողներին կարգապահական պատասխանատվու-թյան ենթարկելու գործընթացի իրավական որոշակիության և կանխատեսելիու-թյան ճշգրտում,

5. վարորդական վկայականների տրամադրման քննական գործընթացի՝ գործ-նական վարման և տեսական ստուգման ընթացքում թափանցիկության և կանխա-տեսելիության ապահովում,

6. անձնագրային ծառայության սպասասրահներում հերթերի կանոնակարգ-ման ապահովում,

7. ՀՀ անձնագրային և վիզաների վարչության գործառույթների վերա-բերյալ բնակչության իրազեկման հստակ գործող, համակարգված տեղեկատ-վական համակարգի ներդրում,

8. ՀՀ մարզերում տրանսպորտային միջոցների հաշվառման դյուրացված գործընթացի ապահովում,

9.  ՃՈ, անձնագրային և վիզաների վարչության աշխատակիցների կողմից՝ իրենց գործառույթների իրականացման նպատակով այլ կառույցներից (քաղա-քացիական կացության ակտերի գրանցման կադաստր, նոտարական մարմիններ) անհրաժեշտ տեղեկանքներն էլեկտրոնային եղանակով ստանալու հնարավո-րության ստեղծում,

10. ԱՎՎ ստորաբաժանումներում թղթադրամները և մետաղադրամները մանրող սարքերի տեղադրում,

11. Ճանապարհային ոստիկանության պարեկային ծառայության կողմից օգտագործվող այսպես կոչված «անշարժ» ծառայության հիմքերի հստակեցում: 
Վերջին մեկ տարվա ընթացքում կառավարությունը ոստիկանությունից պահանջել է ոստիկանական գործունեության վերաբերյալ առավել համակարգված, հնարավորինս իրատեսական, չափելի ու պատշաճ հիմնավորված առաջարկու-թյունների ներկայացում՝ հաշվի առնելով միջազգային իրավական ստանդարտներն ու Հայաստանի միջազգային պարտավորությունները:

Հաշվի առնելով նշվածը՝ ոստիկանությունը նախապատրաստել է «Հայաս-տանի Հանրապետության ոստիկանության 2017-2022 թվականների բարեփոխում-ների հայեցակարգի» նախագիծը, որը մոտ օրերս կհրապարակվի: Նախագծի առանձին դրույթներ համաձայնեցված են քաղաքական իշխանության մարմինների հետ, որոշ դրույթներ կառավարություն կներկայացվեն հանրային քննարկումներն ավարտելուց հետո:  
Նախագծի առանձնահատկությունը կայանում է նրանում, որ առաջադրվող թեզերը դառնալու են «Ոստիկանության մասին» նոր օրենքի հիմնական իրավակարգավորումները:
Նախատեսվում են մի շարք միջոցառումներ, որոնցից, մեր կարծիքով, հանրային հետաքրքրություն կարող են ներկայացնել հետևյալները.

1. ոստիկանության կառուցվածքի և թվաքանակի գաղտնազերծում,
2. ոստիկանության զորքերի ապառազմականացում, որի արդյունքում ոստի-կանության զորքերի կազմակերպման և գործունեության կարգը կկանոնակարգվի ոչ թե զինվորական, այլ ոստիկանական օրենսդրական ակտերով, ոստիկանության զորքերը կվերանվանվեն «ոստիկանության գվարդիայի»: Մեր կողմից առաջարկ-վելու է ստորաբաժանումն օգտագործել օրենքով նախատեսված հետևյալ բացառիկ դեպքերում՝ զանգվածային անկարգությունները կանխելիս և խափանելիս, հակաահաբեկչական միջոցառումներ իրականացնելիս, ռազմական և արտակարգ դրության իրավական ռեժիմն ապահովելիս, տարերային աղետների կամ տեխնածին վթարների ժամանակ որոնողական-փրկարարական աշխատանքներին աջակցելիս: 
3. շուրջօրյա ռեժիմով գործող պարեկային նոր ծառայության ստեղծում: Ծառայությունը բնակավայրերում փոխարինելու է ճանապարհային ոստիկանու-թյան ստորաբաժանումներին, ընդ որում հիմնական նպատակը ոչ թե ճանապար-հային երթևեկության կանոնների նկատմամբ հսկողության իրականացումն է հանդիսանալու, այլ իրավախախտումները կանխելը ու խափանելը,  «տաք հետ-քերով» իրավախախտներին հետապնդելը, տուժողներին արագ օգնության հասնելը և որակյալ, անհետաձգելի բժշկական օգնություն ցուցաբերելը, դեպքի վայրի պրոֆեսիոնալ պահպանությունը:
Պարեկային այս ծառայությունը համալրվելու է ֆիզիկական զարգացման հատուկ պահանջների ու պրոֆեսիոնալ հմտությունների բավարարող ոստիկանու-թյան քոլեջի շրջանավարտ սպաներով:  
4. բժշկական գաղտնիք կազմող տեղեկությունների հասնելիության սահմա-նափակում ոստիկանության համար: Օրենքով հստակ կնախատեսվեն այն սահմա-նափակ դեպքերը, երբ բժշկական կազմակերպությունները պարտավոր կլինեն հիվանդանոցային ահազանգերի մասին տեղեկացնել ոստիկանությանը:
Նախորդ տարիներին ոստիկանությունում հակակոռուպցիոն ռազմավարության շրջանակներում իրավական բարեփոխումների օբյեկտ հանդիսացել են հիմնականում քաղաքացիներին ծառայությունների մատուցելու գործառույթներ ունեցող ստորաբաժանումները, (ՃՈ հաշվառման-քննական բաժանմունքներ, անձնագրային ծառայություններ, ոստիկա-նության կրթական համակարգ,  համայնքային ոստիկանություն): Այս փուլից սկսած, «ծանրության կենտրոնը» առավելապես տեղափոխվելու է օպերատիվ-հետախուզական, օպերատիվ-փնտրողական, փորձաքրեագիտական, հետաքննա-կան գործունեության բնագավառներ` ապագայում միասնական օպտիմալ կառուց-վածքով, կենտրոնական ապարատի և տարածքային ստորաբաժանումների լիազո-րությունների հստակ տարանջատման սկզբունքի հիման վրա գործող քրեական ոստիկանություն ստեղծման տեսլականով:      

